
 

 

ⵉⴱⵔⴷⴰⵏ ⵏ ⵓⵙⵉⴷⴼ ⵏ ⵓⴳⴳⵉⴷⵏ ⵉⵡⵙⵙⴰⵔⵏ ⵙ ⵓⵣⵔⴼ ⵏⵏⵙⵏ ⴳ ⵜⴷⵓⵙⵉ ⵙ 

ⵓⵎⵙⴰⵙⴰ ⴷ ⵜⴰⵏⴰⴹⵜ ⵏ ⵓⵙⵇⵇⵉⵎ 

ⵜⵙⵙⵓⵎⵔ ⵜⴰⵏⴰⴹⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ "ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⴷⵓⵙⵉ ⴳ 

ⵍⵎⵖⵔⵉⴱ..ⵉⵏⴰⵥⴰⵕⵏ ⴷ ⵉⵎⵙⴰⵔⴰⵙⵏ ⴷ ⵉⵙⴰⴷⴰⴼⵏ ⵏ ⵓⵙⴷⵓⵙ" ⵜⴰⴳⵔⵓⵎⵎⴰ ⵏ ⵉⵙⴰⴷⴰⴼⵏ ⴷ ⵜⵙⵓⵎⴰⵔ 

ⵏⵏⴰ ⵉⵙⵡⵓⵜⵜⵙⵏ ⴰⵙⴷⵓⵙ ⵏ ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⴷⵓⵙⵉ ⴳ ⵍⵎⵖⵔⵉⴱ. ⴳ ⵓⵙⴰⵜⵉ ⵏ ⵓⵙⵎⵏⵉⴷ ⵏⵏⵙ ⵉ 

ⵓⵙⴰⴷⴰⴼ "ⵜⵓⵚⴽⴰ ⵏ ⵓⵏⴳⵔⴰⵡ ⴰⴷⵓⵙⴰⵏ ⵉⴱⴷⴷⵏ ⵅⴼ ⵜⵎⵢⴰⴷⴰⵙⵜ ⵏ ⵡⴰⵔⴰⵢ", ⵉⴷⴷⵖ ⴷⴰ ⵜⵜⴹⵉⵚ ⴽⵓ 

ⵜⵕⵥⵉ ⵏ ⵓⵣⵔⴼ ⴳ ⵜⴷⵓⵙⵉ ⵅⴼ ⵜⵣⵎⵔⵜ ⵏ ⵓⴼⵔⵉⴷ ⴳ ⵓⴼⵊⵊⵉⵊ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⵢⴰⴹⵏⵉⵏ, ⵜⵥⵍⵉ 

ⵜⴰⵏⴰⴹⵜ ⵢⴰⵏ ⵓⴳⵣⵣⵓⵎ ⴰⴽⵙⵡⴰⵜ ⵉ ⵓⴳⴳⵓⴷⵏ ⵉⵡⵙⵙⴰⵔⵏ, ⵉⴷⴷⵖ ⴳⴰⵏ ⵙⴳ ⵜⴼⵓⵍⵉⵏ ⵍⵎⴹⵏⵉⵏ ⵙⵖⴰⵡⵙⴰⵏⵉⵏ 

ⵙ ⵓⵏⵀⵍⵍⴰ ⴰⵎⵥⵍⵉ, ⴷ ⵉⴷⴷⵖ ⴷⴰ ⵉⵣⵣⵉⴳⵉⵣ ⵓⵏⴳⵔⴰⵡ ⵏ ⵉⵎⵣⴷⴰⵖ ⴳ ⵍⵎⵖⵔⵉⴱ ⵙ ⵜⴰⵡⵙⵔⵜ. 

ⴳ ⵓⵎⵏⴰⴹ ⴰⴷ, ⵜⵙⵙⴽⵏ ⵜⴰⵏⴰⴹⵜ ⵎⴰⵙ ⵉⵜⵜⵓⴳⴰⵏⵏⴰ ⴰⴷ ⵢⴰⵡⴹ ⵓⵟⵟⵓⵏ ⵏ ⵉⵡⵙⵙⴰⵔⵏ ⴳ ⵓⵙⵡⵉⵔ ⴰⵏⴰⵎⵓⵔ 6 

ⵏ ⵉⴷ ⵎⵍⵢⵓⵏ ⵏ ⵓⴳⴳⵉⴷ ⴳ ⵓⵎⵏⴰⴷ ⵏ ⵓⵙⴳⴳⵯⴰⵙ 2030, ⴰⵢⵍⵍⵉ ⵉⴳⴰⵏ ⵜⴰⵔⵏⴰⵡⵜ ⵙ ⵓⵙⵖⵍ ⵏ 42% ⵙ 

ⵓⵙⵎⵣⴰⵣⴰⵍ ⴰⴽⴷ ⵓⵙⴳⴳⵯⴰⵙ 2021, ⵔⴰⴷ ⴳⵉⵙ ⵜⴰⵡⴹ ⵜⴼⵓⵍⵜ ⴰⴷ 15.4% ⵙⴳ ⵜⴰⴳⴰⵔⵜ ⵏ 

ⵉⵎⵣⴷⴰⵖⵏ. 

ⵉⴷⵖⴰⵔⵏ ⵢⵓⴽⵍⴰⵍⵏ ⴰⵙⵉⵣⵡⵔ ⵅⴼ ⵜⵏⴼⵔⵓⵜ ⵏ ⵓⵙⵉⴷⴼ ⵏ ⵓⴳⴳⵉⴷⵏ ⵉⵡⵙⵙⴰⵔⵏ ⵙ ⵓⵣⵔⴼ ⵏⵏⵙⵏ ⴳ ⵜⴷⵓⵙⵉ 

ⵉⵙⵡⵓⵜⵜⵙ ⵓⵙⵇⵇⵉⵎ ⴳ ⵜⴰⵏⴰⴹⵜ ⴰⴷ ⵜⴰⵎⵜ ⵏ ⵉⴳⵔⴰⵏ ⵢⵓⴽⵍⴰⵍⵏ ⴰⵙⵉⵣⵡⵔ ⴳ ⵓⴽⵛⵛⵓⵎ ⵉ ⵓⴼⵔⴰⴳ ⵏ 

ⵉⵣⵔⴼⴰⵏ ⵏ ⵜⴼⵓⵍⵜ ⴰⴷ, ⵎⵎⴱⴹⴰⵏ ⵙ ⴽⵉⴳⴰⵏ ⵏ ⵉⵙⵡⵓⴷⴷⵓⵜⵏ ⴼⴰⵡⵏⵉⵏ, ⵜⵏ ⵉⴳⴰⵏ ⴷ: ⴰⵙⴱⵓⵖⵍⵓ ⵏ ⵜⵡⵙⵙⵏⴰ 

ⵜⴰⵎⴰⵙⵙⴰⵏⵜ ⵅⴼ ⵜⴰⵡⵙⵔⵜ; ⴰⵙⵎⴰⵜⴰ ⵏ ⵓⵖⴰⵎⵓⵙ ⴰⴷⵓⵙⴰⵏ ⵉ ⵓⴳⴳⵉⴷⵏ ⵉⵡⵙⵙⴰⵔⵏ ⵓⵔ ⵉⵜⵜⵓⵙⴼⵍⵙⵏ 

ⴷ ⵓⵙⵖⵓⴷⵓ ⵏ ⵓⵙⵉⴷⴼ ⵙ ⵉⵙⵓⵊⵊⵉⵜⵏ ⴷ ⵜⵏⵓⴼⴰ ⵜⵉⵎⵙⵏⵉⵊⵊⵉⵜⵉⵏ; ⴰⵙⵎⵓⵜⵜⴳ ⵏ ⵜⴼⴰⴷⵉⵡⵉⵏ 

ⵜⵉⵏⴱⵣⴰⵣⵉⵏ ⵉ ⵜⴰⵡⵙⵔⵜ ⵉⵜⵜⵓⵙⵎⵓⵙⵙⴰⵏ ⵙ ⵡⴰⵏⵏⴰⵍ ⵏ ⵜⴷⵓⵙⵉ ⵉⵖⵓⴷⴰⵏ; ⴰⵙⴷⵓⵙ ⵏ ⵓⵏⵀⵍⵍⴰ ⵏ 

ⵜⴰⴷⴷⴰⵔⵜ ⴳ ⵜⵓⴳⴳⵓⴳⵜ ⴷ ⵡⴰⵏⵏⴰⵍ ⵏ ⵉⵎⵙⵎⵏⵉⴷⵏ ⵏ ⵓⵏⵀⵍⵍⴰ; ⵜⴰⵏⴽⵔⴰ ⵙ ⵓⵙⵓⵊⵊⵉ ⵏ ⵜⴰⵡⵙⵔⵜ ⴰⴼⴰⴷ ⴰⴷ 

ⵉⵜⵜⵓⵙⵎⵏⵉⴷ ⵓⵏⵀⵍⵍⴰ ⴰⴷⵓⵙⴰⵏ ⵉⵖⵓⴷⴰⵏ ⵉ ⵉⵎⵓⴹⴰⵏ ⵉⵡⵙⵙⴰⵔⵏ; ⴰⵙⴷⵓⵙ ⵏ ⵜⴷⵔⴰⵡⵜ ⵜⴰⵏⴰⵎⵓⵏⵜ ⴷ 

ⵜⴷⵍⵙⴰⵏⵜ ⵉⵚⴰⵃⴰⵏ ⵉ ⵓⴳⴳⵉⴷⵏ ⵉⵡⵙⵙⴰⵔⵏ; ⴷ ⵜⵏⴼⵔⵓⵜ ⵏ ⵓⵡⵇⵇⵔ ⵏ ⵉⵣⵔⴼⴰⵏ ⵉⵏⴼⴳⴰⵏⵏ ⵉ ⵓⴳⴳⵉⴷⵏ 

ⵉⵡⵙⵙⴰⵔⵏ. 

ⵉⵙⵖⵍⴰⴼ ⵏ ⵓⵙⵇⵇⵉⵎ ⵅⴼ ⵜⵏⴽⵔⴰ ⵙ ⵉⵣⵔⴼⴰⵏ ⵏ ⵓⴳⴳⵉⴷⵏ ⵉⵡⵙⵙⴰⵔⵏ 

ⴳ ⵓⵎⵏⴰⴷ ⵏ ⵓⵙⴷⵓⵙ ⵏ ⵓⵏⴰⴳⵔⴰⵡ ⴰⵏⵎⵢⴰⵏⴰⵡ ⴰⵏⴰⵎⵓⵔ ⴷ ⵜⵓⵎⵙⵉⵙⵜ ⵏⵏⵙ ⴰⴽⴷ ⵜⵎⵔⵉⵙⵉⵏ ⵜⵉⴳⵔⴰⵖⵍⴰⵏⵉⵏ, 

ⵙⵍⴰⵡⴰⵏ ⴰⴽⴽⵯ ⵎⴰⴷ ⵉⵥⵍⵉⵏ ⵙ ⵉⵙⵓⵖⴰⴷ ⵏ ⵜⴳⵎⵉ ⵜⴰⵙⵓⵍⴰⵏⵜ 2030, ⴰⵔ ⵉⵙⵙⴽⵜⴰⵢ ⵓⵙⵇⵇⵉⵎ ⵙ 

ⵉⵙⵖⵍⴰⴼ ⵏⵏⴰ ⴷ ⵉⴷⴷⴰⵏ ⴳ ⵓⵎⵛⴰⵡⴰⵕ ⴰⵎⴰⴹⵍⴰⵏ "ⵖⵔ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵜⴰⵎⴰⵢⵏⵓⵜ ⵅⴼ 

ⵉⵣⵔⴼⴰⵏ ⵏ ⵉⵎⵇⵇⵔⴰⵏⵏ - ⵉⵣⵎⴰⵣ ⴷ ⵜⴷⵔⴰⵡⵜ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ" ⵏⵏⴰ ⵜⴳⴰ 

ⵜⴰⵏⴰⴹⵜ ⵜⴰⴳⵔⴰⵖⵍⴰⵏⵜ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵎⵜⵜⴰ ⵉⵎⵓⵏⵏ ⴳ ⵓⵙⴰⴽⵓⴷ ⵏ 17 

ⴱⵕⴰⵢⵕ 2022, ⵙⵍⴰⵡⴰⵏ ⴰⴽⴽⵯ ⵙⴳⵉⵙⵏ: ⴰⵣⵣⴳⵉⵔ ⵏ ⵉⵙⵡⵓⴷⴷⵓⵜⵏ ⵏ ⵓⴼⵔⴰⴳ ⴰⵏⴰⵎⵓⵏ ⵉ ⵉⵡⵙⵙⴰⵔⵏ 

(ⴰⵙⵉⴷⴼ ⵙ ⵓⵏⵀⵍⵍⴰ ⴰⴷⵓⵙⴰⵏ); ⴰⵙⵎⴽⵍ ⵏ ⵉⴼⵔⵉⵙⵏ ⵏ ⵓⵡⵏⵓⵍ ⵣⴷⵉⵏⵉⵏ ⵙ ⵓⵔⵣⵣⵓ ⴰⵎⴰⵙⵙⴰⵏ; ⴰⵎⴷⴰⵢ ⵏ 

https://www.cndh.ma/ar/article/lmjls-ywkd-n-jhwd-tzyz-lhq-fy-lsh-ynbgy-n-ytss-l-strtyjy-wtny-llsh-kjz-l-ytjz-mn-lsys-lm
https://www.cndh.ma/ar/article/lmjls-ywkd-n-jhwd-tzyz-lhq-fy-lsh-ynbgy-n-ytss-l-strtyjy-wtny-llsh-kjz-l-ytjz-mn-lsys-lm


ⵓⵎⵣⴰⵔⴰⵢ ⴰⵎⵓⵟⵟⵓⵏ ⵏⵏⴰ ⵡⴰⵍⴰⵏ ⵉⵎⵇⵇⵔⴰⵏⵏ (ⴰⵙⵉⴷⴼ ⵙ ⵜⵉⵜⵉⴽⵏⵓⵍⵓⵊⵉⵜⵉⵏ ⵜⵉⵜⵔⴰⵔⵉⵏ); ⴷ ⵓⵏⵄⴰⵕ ⵅⴼ 

ⵜⵙⵉⵍⴰⵡⵜ ⵏ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵉⵏⵜⴰⵢⵏ ⵙ ⵓⴼⵔⴰⴳ ⵏ ⵓⴳⴳⵉⴷⵏ ⵉⵡⵙⵙⴰⵔⵏ. 

ⴰⵏⵀⵍⵍⴰ ⵉⵥⵉⵍⵏ: "ⴰⵣⵔⴼ ⵙⴳ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵙⵓⵖⵏ ⵏ ⵜⵖⴰⵔⴰ ⵉ ⵇⴰⵃ ⵉⵏⴳⵔⴰⵡⵏ ⵉⴷⵓⵙⴰⵏⵏ" 

ⴷⴰ ⵙⴽⴰⵏⵏ ⵉⵙⵙⵉⵜⴳⵏ ⴳ ⵓⵙⵡⵉⵔ ⴰⵎⴰⴹⵍⴰⵏ ⵎⴰⵙ ⴷⴰ ⵉⵜⵜⵚⴰⵃⴰ ⵓⵏⵀⵍⵍⴰ ⵉⵥⵉⵍⵏ ⵉ ⵢⴰⵏ ⵓⴳⴳⵉⴷ ⴷⴰⵢ 

ⵙⴳ 10 ⵏ ⵓⴳⴳⵉⴷⵏ ⵏⵏⴰ ⵙⵔⵙ ⵉⵙⵖⴰⵡⵙⴰⵏ, ⴷ ⵎⴰⵙ ⵔⴰⴷ ⵉⵣⵣⵉⴳⵣ ⵓⵙⵓⵜⵔ ⴰⵎⴰⴹⵍⴰⵏ ⵅⴼ ⵓⵏⵀⵍⵍⴰ 

ⵉⵜⵜⵓⵙⵓⵖⵏⵏ ⵉ ⵓⴳⴳⵉⴷⵏ ⵏⵏⴰ ⴰⵖⵏⵜ ⵜⵎⴰⴹⵓⵏⵉⵏ ⵉⵙⴷⵉⴷⴷⵉⵢⵏ ⵜⵓⴷⵔⵜ ⵏⵏⵙⵏ ⵎⴽⴷⴰ ⵙ ⴷⴰ ⵣⵣⵉⴳⵉⵣⵏ ⴳ 

ⵓⵡⵜⴰⵢ ⵏⵏⵙⵏ ⴷ ⵜⵔⵏⴰⵡⵜ ⵏ ⵡⴰⵟⵟⴰⵏⵏ ⵉⵖⵓⴷⵉⵜⵏ. ⵉⵜⵜⵓⴳⴰⵏⵏⴰ ⴰⴷ ⵉⵣⵣⵉⴳⵣ ⵡⴰⵙⵙⴰⵔ ⵙ ⴰⵏⵀⵍⵍⴰ ⵉⵥⵉⵍⵏ 

ⴳ ⵓⵙⴳⴳⵯⴰⵙ ⵏ 2060 ⵙ ⵎⴰⴷ ⵢⴰⵥⴹⵏ ⵉ ⵓⵏⴹⴼⵓⵚ. 

ⵎⴽⴷⴰ ⵉⵙⵙⴼⴰⵡ ⵓⴱⴰⵢⵢⵓⵕ ⴽⵓⴼⵉⴷ-19 ⴰⵙⵙⴰⵔ ⵙ ⵓⵏⵀⵍⵍⴰ ⵉⵥⵉⵍⵏ ⴳ ⵇⴰⵃ ⵉⴷⵖⴰⵔⵏ ⴷ ⵜⵡⵏⵏⴰⴹⵉⵏ 

ⵃⵎⴰ ⴰⴷ ⵢⵉⴼⵙⵉⵙ ⵓⵎⵔⵔⵜ ⵖ ⵜⴳⵉⵔⴰ ⵏ ⵓⵡⵜⴰⵢ, ⵣⵓⵏⴷ ⴰⵎⵔⵔⵜ ⴰⴽⵎⴰⵎ ⵏⵏⴰ ⵙ ⵉⵙⵢⴰⴼⴰ ⵓⵏⵢⵓⵎⵓ ⵏ 

ⵓⵙⵓⵏⴼⵙ ⵏⵉⵖ ⴰⵏⴳⴰⵥ ⴰⵏⵢⵉⵎⴰⵏ. ⵉⵙⵖⵡⵡⵖ ⵓⴱⴰⵢⵢⵓⵕ ⵜⴰⵖⴹⴼⵜ ⵙ ⵓⵙⵓⵖⵏ ⵏ ⵉⵎⵉⵥ ⵏ ⵇⴰⵃ ⵉⵣⵣⵓⵍⴰⵏⵏ 

ⵉⴷⵓⵙⴰⵏⵏ ⵉⵖⴰⵡⴰⵙⵏ ⵏ ⵓⵙⴰⵏⵓⵏ ⵅⴼ ⵓⵏⵀⵍⵍⴰ ⵉⵥⵉⵍⵏ ⵉⴷⴷⵖ ⵢⵓⵜⵉ ⵓⵙⵓⵜⵔ ⵏ ⵜⵏⵓⴼⴰ ⵉⵥⵉⵍⵏ ⵜⴰⵣⵎⵔⵜ ⵏ 

ⵜⵔⵓⴱⴱⴰ ⵉⵜⵜⵡⴰⵥⵍⴰⵢⵏ ⴳ ⵓⵙⵎⵏⵉⴷ ⵏⵏⵙⵏⵜ ⵡⴰⵃⴷⵓⵜⵏ. 

ⴰⴼⴰⴷ ⴰⴷ ⵜⵉⵍⵉ ⵜⵏⴽⵔⴰ ⵙ ⵡⴰⴳⴳⵯⴰ ⵏ ⵓⵏⵀⵍⵍⴰ ⵉⵥⵉⵍⵏ ⵜⴻⵜⵜⵡⴰⵣⵔⴰⵢ ⵜⵙⵏⴰⵡⴰⵢⵜ ⵓⵔ ⵉⴷⵓⵙⵏ ⵏ 

ⵜⵎⴰⵣⵉⵔⵜ ⵏⵏⵖ, ⵙ ⵓⵎⵙⴰⵙⴰ ⴷ ⵜⴰⵏⴰⴹⵜ ⵏ ⵓⵎⴷⴰⵢ ⵏ ⵡⴰⴷⴷⴰⴷⵏ ⵏ ⵉⵡⵙⵙⴰⵔⵏ ⴳ ⵓⵎⴰⴹⴰⵍ ⴰⵙⴳⴳⵯⴰⵙ ⵏ 

2015, ⵏⵏⴰ ⵜⵙⵎⵓⵜⵜⴳ ⵜⵎⴰⴷⴷⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⴷ ⵜⵣⵍⵖⴰ ⵜⴰⴳⵔⴰⵖⵍⴰⵏⵜ ⵜⴰⵔⵓⵏⴱⵉⴹⵜ ⵏ 

ⵓⵎⵢⴰⵡⴰⵙ ⵏ ⵉⵡⵙⵙⴰⵔⵏ, ⴷⴰ ⵉⵇⵇⴰⵔ ⵓⵙⵇⵇⵉⵎ ⴳ ⵜⴰⵏⴰⴹⵜ ⵏⵏⵙ ⵙ:  ⵜⴰⵡⵉⵜ ⴳ ⵓⵖⵓⴷⵓ ⵏ ⵜⵏⵓⴼⴰ ⵏ ⵓⵏⵀⵍⵍⴰ 

ⵉⵥⵉⵍⵏ ⵉⴷⴷⵖ ⵉⴳⴰ ⵢⴰⵏ ⵓⵣⵔⴼ ⵙⴳ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵙⵓⵖⵏ ⵏ ⵜⵖⴰⵔⴰ ⵉ ⵇⴰⵃ ⵉⵏⴳⵔⴰⵡ ⵉⴷⵓⵙⴰⵏⵏ; 

ⴰⵙⴷⵓⵙ ⵏ ⵉⴼⵓⴽⵙⵏ ⵏ ⵉⵎⴳⴳⴰⵢⵏ ⵓⵖⵔⵉⵎⵏ ⴳ ⵢⵉⴳⵔ ⵏ ⵜⵏⴽⵔⴰ ⵙ ⵉⵣⵔⴼⴰⵏ ⵏ ⵓⴳⴳⵉⴷⵏ; ⴷ ⵓⵙⴷⵓⵙ ⵏ 

ⵉⵏⴰⴳⵔⴰⵡⵏ ⵏ ⵓⵙⴷⵍⵙ ⴷ ⵓⵙⴰⵏⵓⵏ ⵏ ⵉⵎⵙⵡⵓⵔⵉⵢⵏ ⴷ ⵉⵣⵣⵓⵍⴰⵏⵏ ⴳ ⵓⴱⴰⵔⴰⵣ ⵏ ⵓⵏⵀⵍⵍⴰ ⵉⵥⵉⵍⵏ; ⴷ ⵓⵙⵢⵉⵍⵉ 

ⵏ ⵉⵙⴰⴼⴰⵔⵏ ⵏ ⵓⵏⵀⵍⵍⴰ ⵉⵥⵉⵍⵏ ⴰⴷⵙⵍⴰⵏ; ⴷ ⵓⴳⴳⴰⵔ. 

 


